
Informatziones

s’Unidade  Operativa  de 
Neuroriabilitatzione  est unu  repartu  de 
ricoveru  chi èrogat  atividades  de 
riabilitatzione  intensiva a ispetzialidade 
arta  pro  sas persones chi  ant  tentu  una 
lesione cerebrale grave, cun unu perìodu 
de coma de prus de 24 oras.  
Sas atividades serbint pro su  recùperu de 
disabilidades  de  importu, chi  podent 
mudare e  chi  cherent  un'impignu 
diagnòsticu  mèdicu  ispetzialìsticu  e 
terapèuticu  mannu  a  inditu  riabilitativu, 
comente cumplessidade e/o   durada de 
s'interventu. Sos interventos valutativos e 
terapèuticos  sighint  su  «progetu 
riabilitativu  individuale».  Su  ricòveru, 
ordinàriu o in day hospital (ricòveru in sas 
oras de su mangianu e de su sero),  est 
indicadu  cando  s'interventu  riabilitativu 
podet  cunditzionare  de  prus  sos 
protzessos  de  recùperu  e  cando  sa 
disabilidade si podet mudare de prus, est a 
nàrrere luego a pustis chi est passada sa 
fase  post  acuta o  cando  torrat  sa  fase 
acuta e/o torrat sa cunditzione patològica o 
in casu de problemàticas ispetzìficas de sa 
maladia  (ispastitzidade,  alteratziones 
cognitivo  cumportamentales,  lesiones  de 
corcada e àteru) fintzas tempus a pustis de 
sa fase acuta.

Chie semus

S'iscuadra  riabilitativa de  ogni  patziente 
est  s'iscuadra de  professionistas  de  sa 
riabilitatzione, formada a manera diferente 
cunforma a sos bisòngios de su patziente, 
chi  dd'ant  a  sighire  in  totu  su  ricòveru 
mandende  a  in  antis  sos  programmas 
riabilitativos diferentes.

In s'iscuadra b'est:

o unu  dotore  riabilitadore,  responsàbile 
de su Progetu Riabilitativu Individuale;

o un'iscuadra  pitica  de  infermieris  e 
operadores  sòtzio-sanitàrios,  de  sa 
setzione  de  ricòveru  a  in  ue  su 
patziente  est  assignadu;  bi  sunt,  a 
rotatzione,  die  e  note  ogni  die  de  sa 
chida;

o unu fisioterapista;
o unu logopedista;
o unu terapista ocupatzionale;
o un'educadore professionale;
o unu psicòlogo;
o un'assistente sotziale.

Ite faghimus

Sas persones ricoveradas sunt  leadas in 
càrrigu  a  manera  omnicumprensiva  pro 
mèdiu  de  un'acostamentu 
interprofessionale  e  custos  programmas 
ispetzìficos:

o Programmas  de  gestione  clìnica 
generale  e  gestione  de  sas 
cumplicatziones  ligadas  a  sa  lesione 
cerebrale;

o Programmas  de  recùperu  de 
s’autonomia  respiratòria,  in 
s’alimentatzione e in sa  continentza;

o Programmas  de  recùperu  de 
s’autonomia  motòria  e  in  sos 
trasferimentos;

o Programmas  de  recùperu  de 
s’autonomia  in  su  pianu  cognitivu  e 
cumportamentale;

o Programmas  de  recùperu  de 
s'autonomia  in  sas  atividades  de  sa 
vida de ogni die (si bestire, si sabunare, 
àteru);

o Programmas  de  acumpangiamentu  a 
torrare in s'àmbitu familiare, sotziale e 
de traballu.

Comente si atzedet 
a su servìtziu

Sa  valutatzione  de  su  patziente  pro  sa 
netzessidade possìbile de èssere leados in 
càrrigu  riabilitativu in  regime  de  ricòveru 
est fata dae sos dotores de s’UO durante:
 sa vìsita de consulèntzia in sas UUOO 

pro  sos  patzientes  ricoverados  in 
ispidale;

 sa  vìsita  de  consulèntzia  in  àteras 
istruturas de ispidale;

 vìsitas  in  àteras  istruturas  sòtzio-
sanitàrias;

 vìsitas a domo;
 vìsitas in ambulatòriu;
 s'esame  de  documentatzione  clìnica 

mandada.

Sos critèrios generales de insertamentu de 
su patziente in su registru de sos ricòveros 
sunt:
 Clìnico-riabilitativos:  possibilidade  de 

tènnere vantàgiu dae su tratamentu in 
regime  de  ricòveru  in  funtzione  de 
s'abisòngiu  riabilitativu;  idoneidade  de 
sa leada in càrrigu in relatzione a sos 
inditos-ghia ispetzìficos;

 Organizativos: possibilidade de acollire 
su  patziente  in  seguresa,  intro  unu 
tempus adeguadu a s'abisòngiu suo, e 
de  ddi  garantire  sos  interventos 
netzessàrios  in  funtzione  de  sa 
disponibilidade de postos-letu e de sas 
risursas  tècnico-professionales  a 
disponimentu.


